
Samantekt   
Meginmarkmiðið með þróunarverkefninu ,,Orð af orði ï OrĦaforĦiñ var aĦ efla 

orðaforða nemenda og hæfni þeirra til að ráða í merkingu orða, að nýta orðasafnið sitt 

á fjölbreyttan hátt og efla þannig skilning sinn. Með verkefninu var stefnt að því að 

nemendur styrktu lesfærni, lesskilning og réttritun og þjálfist í endurbirtingu eða -

byggingu orða, t.d. í ritun á greinandi og skapandi hátt.  

 

Þróunarverkefnið hófst 14. ágúst 2008 með eins dags sameiginlegum fræðslufundi og 

þar sem Guðmundur Engilbertsson fór yfir fræðilegar undirstöður og áætlanir, 

kennsluleiðir og útfærsluhugmyndir. Guðmundur ráðgjafi fjallaði um yndislestur, 

kynnti kennsluhugmyndahefti s.s. orðaforðavinnu, vinnu með orðhluta, orð dagsins, 

orðaleiki og þrautir er tengjast orðaforða, vinnu út frá samhengi í texta
 
og 

vísbendingum um merkingu og aðferðafræði og mikilvægi þess að koma á auðugu 

orð- og málumhverfi. Verkefnið var í kjölfarið kynnt fyrir nemendum, foreldrum og 

skólanefndum í byrjun skóla og einnig var birt grein í fréttablöðunum í 

sveitarfélögunum. Vinnan í skólunum hófst með mati á stöðu nemenda 

 

Seinni lotan hófst þriðjudaginn 27. janúar 2009 með námskeiði í  gerð hugtakakorta. 

Gert var ráð fyrir að kennarar ynnu með nemendum að gerð hugtakakorta minnst 

þrisvar í viku, blandað saman við orðaforðavinnu.  Farið var yfir framkvæmdina, 

byrjunarerfiðleika og mat á hugtakakortum og fleira. Guðmundi voru sýnd dæmi um 

vinnu nemenda.  Oddvitarnir funduðu svo innan skólanna, þeir báru hita og þunga af 

stuðningnum við kennarana hver á sínum stað. Orðaforðavinnan hélt áfram eftir jól 

ásamt hugtakakortunum. 

 

Samkvæmt samantektum skólanna á mati á árangri og viðhorfskönnun kennara þá 

virðist markmiðin hafa náðst að mestu.  Útkoman úr Orðalykli í öllum skólum sýnir 

framfarir sem er helsti ávinningurinn. Árangur á yngsta stigi og miðstigi er betri í 

heild en á unglingastigi. Skuldbinding kennara á unglingastigi virðist minni en hjá 

kennurum á miðstigi og yngstastigi. Það viðist þurfa aðra nálgun hjá unglingastigs 

kennurum því það er svo mikilvægt fyrir nemendur að ná góðum tökum á lestri. 

Inngangur 
Skólastjórnendur og kennarar við grunnskólana í Grundarfirði, Snæfellsbæ og 

Stykkishólmi hafa til lengri tíma ekki verið sáttir við útkomu nemenda í ritunarþætti 

samræmdra prófa og minnkandi áhuga þeirra á lestri sér til ánægju og yndisauka. Hér 

eins og annarsstaðar virðist orðskilningur barna vera að minnka, slakur orðaforði er 

talin ein helsta ástæða þess að lesskilningur og námsárangur nemenda verður slakur. Í 

kjölfar slakrar niðurstöðu skólanna á lesskilningsþætti PISA 2006 könnunarinnar var 

talið mikilvægt að gera átak í að efla orðaforða og lesskilning nemenda á svæðinu, 

einkum hvað varðar læsi til náms. Rósa Eggertsdóttir sérfræðingur á 

Skólaþróunarsviði HA  var fengin vestur  til að fræða starfsmenn skólanna um 

samvinnunám og gagnvirkan lestur.    Í kjölfar námskeiðanna var ákveðið í samvinnu 

við Háskólann á Akureyri að vinna verkefnið á ,,Nesv²suñ og var Félags- og 

skólaþjónustu Snæfellinga falið að sækja um styrk í þróunarsjóð Grunnskóla. 

Kostnaðaráætlun var gerð, kostnaður var talinn verða 2.790.000 kr. en styrkurinn sem 

fékkst var 700.000 kr. Skólastjórarnir ákváðu að láta slag standa, umfang verkefnisins 

var minnkað eins og kostur var, þróunarverkefnið var síðan unnið skólaárið 2008 - 

2009. Stjórnendur og meirihluti kennara hvers skóla tóku þátt í verkefninu.   

 

Tilgangurinn með verkefninu var að efla lesskilning nemenda. Skólafólkið var 

sammála um að aukinn lesskilningur nemenda skila þeim auknum námsárangri. 

Þekking nemenda á lesskilningsaðferðum ýti undir sjálfstæð vinnubrögð þeirra og 

styðji  við námsvitund. Auk þess var talið að aukin þekking kennara á 

lesskilningsaðferðum geti hvatt til nýrra kennsluhátta og að þátttaka í 

heildarskólaverkefni sé líkleg til að efla samvinnu meðal kennara bæði innan skólanna 

og milli þeirra. Verkefninu var fyrst og fremst ætlað að gagnast þeim sem tóku þátt í 

því og aðstandendum þeirra.  

 
Háskólinn á Akureyri hafði umsjón með þróunarstarfinu, Guðmundur Engilbertsson 

sérfræðingur á skólaþróunarsviði og aðjúnkt við hug- og félagsvísindadeild 

(kennaraskor) HA var ráðinn til að veita faglegan stuðning, ráðgjöf og handleiðslu. 

Hann lagði fram framkvæmdaáætlun,
1
 hélt námskeið og veiti hverjum skóla 

handleiðslu.  

 
Oddvitar skólanna voru þær Ragnheiður Þórarinsdóttir aðstoðarskólastjóri Grunnskóla 

Grundarfjarðar, Vilborg Lilja Stefánsdóttir deildarstjóri stoðþjónustu Grunnskóla 

Snæfellsbæjar, Elín Bergmann Kristinsdóttir deildarstjóri sérkennslu Grunnskólans í 

Stykkishólms. Hulda Skúladóttir kennslu- og námsráðgjafi kom að verkefninu fyrir 

hönd Félags og skólaþjónustu Snæfellinga (FSSF). Helga María Jóhannesdóttir, Anna 

Kristín Magnúsdóttir og Unnur Birna Þórhallsdóttir árgangastjórar í Grundarfirði, 

Signý Rut Friðjónsdóttir sérkennari í yngri deild GSnb á Hellissandi, Rósa 

Erlendsdóttir deildarstjóri GSnb. Lýsuhólsskóla og Eyþór Benediktsson 

aðstoðarskólastjóri í Stykkishólmi komu að framkvæmd verkefnisins innan sinna 

skólanna Oddvitarnir stýrðu verkefninu og mynduðu verkefnisstjórn ásamt fulltrúa 
FSSF. Verkefnisstjórnin hafði yfirsýn yfir þróunarverkefnið og samhæfði störf kennara 
innan skólans, könnuðu þörf á stuðningi og leituðu leiða til að veita hann og aðhald. Þeir 
höfðu einnig umsjón með sjálfsmati kennara, söfnuðu gögnum um gengi nemenda, héldu 
saman öðrum gögnum sem nýta má t.d. í skýrslur um verkefnið. Veittu skólasamfélaginu, 

                                                 
1
 Fylgiskja Aðgerðaáætlun  

nemendum, kennurum og foreldrum upplýsingar um framgang verkefnisins. Gáfu 
skólastjórum reglulega upplýsingar um gengi verkefnisins. Verkefnisstjórnin vann áfanga- 
og lokaskýrslu.  

 

 

Markmið  þróunarverkefnisins  
Meginmarkmiðið var að efla orðaforða 

nemenda og hæfni þeirra til að ráða í merkingu 

orða, að nýta orðasafnið sitt á fjölbreyttan hátt 

og efla þannig skilning sinn. Með verkefninu var 

stefnt að því að nemendur styrktu lesfærni, 

lesskilning og réttritun og þjálfist í 

endurbirtingu eða -byggingu orða, t.d. í ritun á 

greinandi og skapandi hátt.  

 

Vinnubrögð tóku mið af kenningum um 

samþættar eindar- og heildaraðferðir. 

Hljóðaaðferð er dæmi um eindaraðferð
2
, 

nemendur læra fyrst minnstu einingar ritmálsins, 

stafi og hljóð þeirra og tengja þá síðan saman í 

orð, síðan setningar og vinna að lokum með 

merkingu í texta. Í heildaraðferðum
3
 er aftur á 

móti gengið út frá því að nemandinn styðjist 

sem mest við fyrri þekkingu við lestu og beiti 

forspá um merkingu og nýti sér rithátt orðanna sem vísbendingar til að fá staðfestingu 

á forspá sinni.  Með blandaðri tækni er lögð áhersla á að nemendur lærðu að lesa út 

frá merkingarbærum texta þar sem jöfnum höndum er lögð áhersla á talmál, reynslu 

barnanna og textavinnu, samband stafs og hljóðs, bæði sundurgreinandi og 

samtengjandi aðferðir. Jafnframt var lögð áhersla á aukinn orðaforða og lesskilning, 

gera móðurmálsnámið heildstætt. Markmið var jafnframt að nemendur efldu með sér 

orðaforða, skilning á orðmyndun og öðluðust góða færni við að lesa mismunandi 

texta. Nýttar voru blandaðar aðferðir við að efla orðaforða, auka lesskilning og þjálfun 

í ritun og stafsetningu.  

 

Læsi grundvallast á ýmsum þáttum og meðal 

þeirra mikilvægustu eru tæknilegir þættir 

umskráningar bókstafa í hljóð og skilningur. 

Lesskilningur skv. NRP (2000)
4
 er 

vistmunalegt ferli sem byggir á og samþættir 

flókna færni. Greina má þrjú svið sem skipta 

sköpum varðandi styrkingu lesskilnings:  

1) Kennsla orðaforða, bein og óbein kennsla 

orða og aðferða.  

2) Kennsla til að skilja texta. Áhersla er lögð á 

hvað gerist þegar lesandinn les.  

3) Kennsla lesskilningsaðferða og 

undirbúningur kennara.  

                                                 
2 Lexía bls. 232 
3 Lexía bls. 234 
4
 Fylgiskjal 2 -  Lestur og lestrarvenjur 

Markmið verkefnisins Orð af orði  

Flétta orðaforðakennslu inn í kennslu og að nemendur læri aðferðir til að beita í 

vinnu sinni með námsefni. Dæmi um verkefni var að velja orð dagsins úr texta í sem 

flestum greinum og kryfja merkingu þess. Flokka orðin t.d. í nafnorð, sagnorð og 

lýsingarorð (misjafnt eftir bekkjum). Finna samsett orð, athuga úr hvaða orðum orðið 

er búið til og búa til fleiri. Finna orð sem ríma, samheiti/andheiti, tengd orð t.d. sami 

orðhluti, fyrsti stafur eða fyrstu tveir stafir, orð sem tengjast merkingarlega. Skrifa orð 

á miða, klippa orðið í orðhluta eða stafi, raða upp 

á nýtt og búa til ný orð. Safna öllum orðum 

dagsins á einn stað til þess að að nýta þau áfram. 

Kennslan var m.a. fléttuð inn í gerð hugtakakorta 

(concept mapping).  

Auka daglegan yndislestur nemenda, bók að eigin 

vali til að lesa í heima og í skóla, til að að styrkja 

orðaforða og lesskilning. 

Yngri  nemendur fengu þjálfun við greiningu 

hljóða og stafa t.d. æfingar í að raða saman 

stöfum í ný orð.   

Eldri  nemendur fengu þjálfun í greiningu orða, 

orðasambanda og orðhluta, bera saman skyldleika 

orða, læra að greina og útskýra merkingu orða og 

mynda orð úr einingum málsins, t.d. orðhlutum. 

Nemendur lærðu að nýta sér vísbendingar í 

samhengi texta til að ráða í merkingu 

ókunnuglegra orða. 

 
Markmið verkefnisins Gerðar hugtakakorta 

Meginmarkmiðið með gerð hugtakakorta er að efla lesskilning, kenna nemendum að 

brjóta upp hefðbundið og afmarkað textaform námsefnis og skrá það á greinandi og 

myndrænan hátt. Gerð 

hugtakakorta er myndræn tækni 

við að skrá og sýna fram á 

þekkingu og skilning. Hugtökin 

eru kynnt í reitum sem geta t.d. 

haft form hrings eða 

ferhyrnings sem eru stundum 

mismunandi á litinn. Tengilínur 

með örvum á milli reitanna 

sýna fram á tengsl hugtakanna. 

Aðferðin verði notuð í tengslum 

við hefðbundið námsefni í 

bóklegum greinum.   
 

Lýsing á þróunarverkefninu 
Þróunarverkefnið ,, Orð af orði - Orðaforðiñ h·fst 14. §g¼st 2008 meĦ eins dags 

sameiginlegum fræðslufundi og þar sem Guðmundur Engilbertsson fór yfir fræðilegar 

undirstöður
5
 og áætlanir, kennsluleiðir og útfærsluhugmyndir. Guðmundur ráðgjafi 

                                                 
5
 Fylgiskjal 3 Orð af orði - Orðaforði 

fjallaði um yndislestur, kynnti kennsluhugmyndahefti s.s. orðaforðavinnu, vinnu með 

orðhluta, orð dagsins, orðaleiki og þrautir er tengjast orðaforða, vinnu út frá samhengi 

í texta
 
og vísbendingum um merkingu og aðferðafræði og mikilvægi þess að koma á 

auðugu orð- og málumhverfi. Verkefnið var í kjölfarið kynnt fyrir nemendum, 

foreldrum og skólanefndum í byrjun skóla og einnig var birt grein
6
 í fréttablöðunum í 

sveitarfélögunum.  

 

Fyrsti oddvitafundurinn var haldinn í þriðjudag 26.08.08. Farið var yfir 

framkvæmdaáætlun Þróunarverkefnisins. Gögn til að meta stöðu nemenda fylgdu ekki 

með í pakkanum frá HA eins og við höfðum gengið hafði verið út frá. Eftir mikla 

umræður og yfirlegu var ákveðið að leggja fyrir alla bekki próf.  Orðalykil staðlað 

orðaforðapróf fyrir börn á grunnskólaaldri (2004) eftir  Eyrún Kristína Gunnarsdóttir 

sálfræðing á Akureyri, með hennar leyfi. Til að kanna lesskilning voru valin próf með 

texta og myndum, nemendur merktu við myndina sem passar við textann.  Læsi 

lestrarskimun, Guðmundur Kristmundsson og Þóra Kristinsdóttir þýddu. LH 60 (ætlað 

4.b.). LH 40 (ætlað 6.b.) Rannveig Lund og fl. Samræmt lesskilningspróf frá 10.b. var 

aðlagað fyrir elstu nemendurna.  

 

Í  september lögðu kennarar skólanna lesskilningskannanirnar og Orðalykill fyrir 

nemendur í 1.-10.b.  Óskað var eftir því að kennarar skiluðu til oddvita 

kennsluáætlunum
7
 um orðaforðavinnu minnst 3-5 sinnum í viku til . Markviss 

orðaforðakennsla fór svo fram í 10 vikur samkvæmt  áætlunum.   

 

Fyrsti ráðgjafadagur var 24. september 2008, reiknað var með klukkustundarfundi á 

hverjum stað. Guðmundur var á Hellissandi kl. 8, í Ólafsvík / Lýsuhóll kl. 10, í 

Grundarfirði kl. 13 og í Stykkishólmi kl. 15. Guðmundur ráðgjafi vildi fá að vita 

hvenær vinnan byrjaði og hvernig hún gengi. Ekki voru haldnir fleiri ráðgjafarfundir 

fyrir áramót.  

 

Í desember/janúar voru lesskilningspróf og Orðalykill lögð aftur fyrir nemendur.  

Í byrjun janúar var áfangaskýrslu
8
 skilað. Eins og sjá má í henni þá var mikil vinna í 

gangi í öllum skólunum. 

 

Seinni lotan hófst þriðjudaginn 27. janúar með námskeiði í  gerð hugtakakorta
9
 

Gert var ráð fyrir að kennarar ynnu með nemendum að gerð hugtakakorta minnst 

þrisvar í viku, blandað saman við orðaforðavinnu.  Guðmundur hitti oddvita ásamt 1-2 

kennurum frá hverjum skóla í 25. febrúar. Farið var yfir framkvæmdina, 

byrjunarerfiðleika og mat á hugtakakortum og fleira. Guðmundi voru sýnd dæmi um 

vinnu nemenda.  Oddvitarnir funduðu svo innan skólanna, þeir báru hita og þunga af 

stuðningnum við kennarana hver á sínum stað.  

 

Haldinn var fjarfundur í gegnum fjarfundabúnað 23. mars í Fjölbrautaskóla 

Snæfellinga og á Akureyri. Farið var yfir stöðuna, rætt um framkvæmdina,  farið yfir 

mat á hugtakakortum o.fl. Seinni fundurinn féll niður af óviðráðanlegum orsökum. 

Orðalykill var lagður fyrir nemendur að vori. Verkefnisstjórnin útbjó rafræna 

viðhorfskönnun um þróunarverkefnið sem var send á póstlista kennara skólanna í maí. 

                                                 
6
 Fylgiskjal 4 Greinin úr fréttablöðunum 

7
 Fylgiskjal 5   Kennsluáætlun 

8
 Fylgiskjal 6  Áfangaskýrsla 

9
 Fylgiskjal 7  Hugtakakort 

Oddvitafundir voru haldnir í maí og júní vegna gerðar lokaskýrslu. Skýrslan verður 

aðgengileg á heimasíðum skólanna, helstu niðurstöður verða kynntar fyrir 

skólanefndum og frétt
10

 send til bæjarblaðanna. 

 

Flestir kennara tók einhvern þátt í verkefninu, þátttakan var þó meiri fyrir áramót. 

Samkvæmt kenningum Fullan
11

 tekur tíma að innleiða breytta kennsluhætti, þeir sem 

eiga að koma að breytingunum verða að vita hvað þeir vilja gera, ólík sjónarmið, 

óvissa og óöryggi er hluti af breytingaferli. Það þarf að þrýsta á kennarana svo þeir 

móti sér eigin afstöðu í samráði við aðra, skiptast á skoðunum við samstarfsfólk og ná 

samkomulagi. Með þetta í huga höldum við ótrauð áfram, 

 
Grunnskóli Grundarfjarðar - Vorskýrsla Orð af orði og hugtakakort 

Skipulag,  framkvæmd og mat 

 

Skipulag  

Í  1. ï 4. bekk var ákveðið að hver kennari myndi nota orð úr því námsefni sem þeir 

væru að kenna hverju sinni.  Unnið yrði með orðin á 

eftirfarandi hátt: 
Å Velja orð dagsins úr texta í sem flestum greinum. 

Å Safna öllum orðum dagsins á einn stað. 

Å Flokka orð í nafnorð, sagnorð og lýsingarorð 

(misjafnt eftir bekkjum). 

Å Samsett orð; athuga úr hvaða orðum orðið er búið til 

og búa til fleiri. 

Å Finna orð sem ríma.  
Å Tengd orð ï t.d. sami orðhluti, fyrsti stafur eða fyrstu 

tveir stafir, orð sem tengjast merkingarlega. 

Å Samheiti/andheiti. 

Å Skrifa orð á miða, klippa orðið í orðhluta eða stafi, raða upp á nýtt og búa til ný orð. 

Å Vinna með hugtakakort 

Å Verkgreinakennarar hafa unnið þetta á misjafnan hátt. Í smíði og heimilisfræði var 

farið markvisst í heiti á tækjum og hlutum á munnlegan hátt. Kennari 

textílmenntar vann á mjög markvissan og myndrænan hátt og bjó til plaköt sem 

voru hengd upp víða. 

 

Á miðstigi 5.-7. bekk, var unnið sameiginlega að nokkrum þáttum.  Á fyrsta fundi var 

ákveðið að byrja hvern dag á yndislestri þar sem nemendur fengu 10-15 mínútur til að 

lesa. Fyrstu vikurnar fóru aðallega í 

orðavinnu, nemendur fengu ákv. orð og 

áttu að búa til ný orð og annað hvort hafa 

orðin eða orðhluta í nýju orðunum eða 

búa til ný orð út frá stöfum orðanna.   

Valin voru sérstök orð til  að vinna með 

stafsetningarreglur s.s. ng og nk regluna. 

Síðan var farið í setningargerð þar sem 

nemendur bjuggu til setningar úr 

ákveðnum orðum.  Ákveðið að taka næst 

fyrir orð og fréttir úr dagblöðum. 

                                                 
10

 Fylgiskjal 8 Lokafrétt 
11

 Fullan. The Empowered school. 

Nemendur skoðuðu blöðin og fundu athyglisverð orð og fréttir og settu á plaköt eða í 

bækurnar sínar. Unnin voru ritunarverkefni út frá ákveðnum orðum. Næsta verkefni 

var orða og setningagerð út frá orðhlutum. Einnig unnið með málshætti og skilning á 

þeim. Kennarar  fundu málshætti sem hægt væri að tengja við þeirra námsgreinar t.d. 

handmennt ,,Neyðin kennir naktri konu að spinnaò. Ekki var neitt sameiginlegt 

verkefni á miðstigi í hugtakakortagerð. Kennarar voru misduglegir við þennan hluta 

verkefnisins.  

 

Í 8.b.  ï 10. b. var mesta áhersla á að auka lestur.  Átak á unglingastigi í lestri og 

keppni milli bekkja.  Yndislestur hefur ekki átt upp á pallborðið hjá nemendum á 

unglingastigi og hefur lesturinn aukist stórum skv. bókasafnsfræðingi sem hefur aldrei 

haft eins mikið að gera í útlánum bóka hjá þessum aldurshóp. Sérgreinakennarar hafa 

tekið fyrir orð úr námsefni og unnið með þau og útskýrt.  Íslenskukennari lét 

nemendur útbúa bók þar sem þeir skráðu orðin sem unnið var með. Í náttúrufræði 

hófust tímar í öllum bekkjum á kveikju sem tengdist fréttum vikunnar á vefmiðlum.  

Heimilisfræðikennari tók myndir af öllum áhöldum, tilgangurinn var að kenna 

nemendum heiti áhaldanna sem notuð eru í heimilisfræði. Smíðakennari lagði áherslu 

á að nemendur þekki tæki og tól sem unnið er með. Stærðfræðikennari lét nemendur 

búa til form og skoða lögun þeirra út frá heiti. 

 

Framkvæmd í 1.-2. bekk 

Yndislestur 

Í byrjun hvers dags var yndislestur, þ.e. 

nemendur lásu úr bókum sem þeir völdu sér 

sjálfir. Nemendur skráð helstu upplýsingar 

um bókina á miða. 

Orð dagsins 
Å Unnið með orðið á töflu og síðan skrifa 

nemendur í stílabók.  
Å Merking orðsins fundin.  
Å Búin til málsgrein þar sem orðið kemur fyrir.  
Å Fundið rím, samheiti og andheiti. 
Å Finna orð sem byrja á sama staf/stöfum. 
Å Hugstormun tengd orðinu, hvað dettur þeim í hug. 

 

Seinni hluta vetrar bættist við vinna með hugtakakort þar sem nemendur unnu kort um 

sig sjálf og húsdýrin.  

 

3.-4. b. Yndislestur 

Í byrjun hvers dags er yndislestur, þ.e. nemendur lesa úr bókum sem þeir hafa valið 

sjálfir, í u.þ.b. 10 ï 20 mínútur.  Þegar þeir hafa lokið við bókina skrá þær helstu 

upplýsingar um hana á miða sem settur er upp í lestrarorm. Í desember hvíldum við 

orminn og bjuggum til jólalestarsveinn.  

Orð dagsins 

Orðið er valið í tengslum við eitthvað sem við erum að 

vinna með í námsefninu. Stundum er farið í leik til að 

finna orðið. Síðan er unnið með það á ýmsan hátt: 
Å Orðið skrifað upp í sérstaka bók ς Orð dagsins (A4 

stílabók) 
Å Merking rædd og fundin 

Å Samsett orð - orðhlutarς er orðið búið til úr fleiri en einu orði. 
Å Orðflokkar ς í hvaða orðflokki er orðið, áhersla á að þekkja nafnorð, sagnorð og 

lýsingarorð. 
Å Samheiti eða andheiti fundin.  
Å Nútíð ς þátíð sagnorð 
Å Stigabreyta lýsingarorð 
Å Lík eða tengd orð á einhvern hátt. 
Å Hugstormun um orðið, þ.e. hvað þeim dettur í hug þegar þau heyra orðið. 
Å Hvaða orð leynast í orðinu 
4.b. gerði líka eftirfarandi 
Å Kyn orðsins fundið ef þar er nafnorð 
Å Greini bætt við orðið 
Å Orðið fallbeygt 
Å Orðakeðja ς samsett orð þar sem orð tengjast þannig að næsta orð byrjar á seinni hluta 

orðsins á undan 
Å Útbúin orðabók þar sem nemendur eiga að finna og skrifa í skrítin og skemmtileg orð. 

Þetta er stundum unnið heima. 
 

Misjafnt er hvað af þessu er gert við hvert orð.  

Mikið hefur verið unnið með hugtökin sem við erum að læra eins og lýsingarorð, 

samsett orð, sérnöfn, samnöfn, samheiti, andheiti. Einnig höfum við unnið  með 

stærðfræðihugtökin samlagningu og frádrátt á þennan hátt. 

Þetta var allt saman sett upp á vegg. 

Seinni hluta vetrar var mikið unnið með ljóð og málshætti. Ljóðin voru klippt niður 

og raðað saman aftur, unnið með merkingu orða og málshátta. 

 

Eftir áramót var skipulega unnið með hugtakakort . Byrjað var á að kenna nemendum 

hvernig búa mætti til slík kort. Síðan unnu nemendur hugtakakort út frá efni sem 

tengdist námsefninu hverju sinni, t.d. um húsdýr, nafnorð, lýsingarorð, viðfangsefni í 

samfélagsfræði o. fl. 

 

Umsjónarkennari 5.b. reyndi að velja orð dagsins í hverju fagi fyrir sig, markvisst þrjú 

orð á viku, nemendur fundu  hvað orðið merkir og  út frá þeim önnur orð sem þýða 

eitthvað svipað eða samsett orð sem hafa sömu byrjun eða sama endi . Unnið var með 

reglur í stafsetningu, orð valin sem falla undir þessa reglu og við fundum önnur orð út 

frá þeim með rími og stafarugli sbr. orðið stöng. Einnig unnið með samheiti, andheiti, 

nafnorð, lýsingarorð og sagnorð. Mikið var teiknað og unnið á veggspjöld, sett upp á 

vegg og gert sýnilegt og þannig hægt væri að rifja upp og bæta við og dáðst að 

skemmtilegri og listrænni vinnu. 

 

 Unnið var með hugtakakort í samfélagsfræði. Byrjað var á grunnvinnunni þar sem 

kennari leiddi vinnuna á töflu, síðan tóku nemendur við og unnu með miða, völdu 

aðlaatriði, flokkuðu og röðuðu síðan saman. Verkefni voru m.a. þéttbýlisstaðir á 

Íslandi, atvinnuvegir, ferðamannastaðir, ýmis kennileiti s.s. fjöll, ár, vötn og eyjar. 

 

Umsjónarkennari 6.b. segir að það megi flokka mjög mikið af íslenskukennslunni 

undir verkefnið, það sem skipulagt var sérstaklega með Orð af orði í huga var helst 

þetta:  

Lestur og bókmenntir: Í allan vetur hefur hver einasti dagur byrjað á yndislestri þar 

sem nemendur  lesa í bókum að eigin vali í 15 mínútur. Lesnar voru þjóðsögur og 

unnin úr þeim lesskilningsverkefni og farið í orðskilning. Bæði úr Rauðkápu og 

sögum af Ara fróða sem fengnar voru af Skólavefnum.  Þessum sögum fylgja góð 

verkefni til að auka orðaforða og orðskilning. Nemendur unnu sögurnar um Ara í 

hópum, fjögur saman .  

Nemendur unnu dagblaðaverkefni, þau áttu að finna áhugaverða frétt og lesa fyrir 

bekkinn síðan var fréttin límd í bók og þau skrifuðu upp aðalatriði fréttarinnar.  

Ljóðagerð: Kennari klippti niður ljóð orð fyrir orð, það var síðan hlutverk nemenda 

að búa til ný ljóð úr orðahrúgunni. Við gerðum þetta nokkru sinnum og unnu 

nemendur saman tveir og tveir.   

Orðavinna: 

Það voru klipptar niður sögur orð fyrir orð. Nemendur unnu síðan tveir og tveir  m.a. 

við að: 
Å búa til setningar 

Å setja saman orð,  

Å finna kyn, tölu og fall 

Å fallbeygja 

 

Við klipptum líka orð í orðhluta og 

nemendur áttu að búa til ný orð og 

setningar.  

Samfélagsfræði. Sjálfstæði Íslendinga, 

nemendur fundu skýringar á hugtökum 

skráðu þær á strimla eða teiknuðu 

myndir og límdu upp á vegg. 

Í stærðfræði var farið í hugtök og þau 

sett upp á vegg eða sett á vinnublöð. 

Hugtakakort -Upphaf: byrjað á  

kynningu á hugtakakortum og  hvað 

fælist í hugtakakortagerð og hvaða not væri fyrir þau.  Síðan hófumst bekkurinn 

handa við fyrsta kortið. Fótbolti varð fyrsta viðfangsefnið. Við byrjuðum á 

hugstormun, veltum fyrir okkur öllum hliðum fótboltans, hvað þyrfti til að spila s.s. 

reglur, völl , inni- og útibolta, fjölda leikmanna, dómara, línuverði, þjálfara og fl.  Að 

lokum unnu þau tvö og tvö saman við gert kortanna.   

Hugtakakort í íslensku: Búin voru til hugtakakort fyrir orðflokkana, nafnorð, 

sagnorð, og lýsingarorð. Við byrjuðum á hugstormun þar sem við skrifuðum á töfluna 

allt sem við vissum um viðkomandi orðflokka og sérkenni þeirra. Síðan bjó hver og 

einn til sín hugtakakort. 

Hugtakakort í samfélagsfræði: 6. bekkur vann samfélagsfræðina nær eingöngu út 

frá hugatakakortum. Við lásum saman bókina síðan var hugstormun um hvert land 

fyrir sig sem við skráðum á töfluna. Nemendur fengu síðan fartölvur til að afla sér 

frekari upplýsinga um viðkomandi land og þjóðflokka. Skylda var að setja ákveðnar 

upplýsingar inn á kortin s.s. um fólksfjölda, stærð lands, þjóðfána og aðalatvinnuvegi 

og fl..  Þetta unnu nemendur saman tveir og tveir.  Allir voru mjög áhugasamir í 

þessari vinnu og flestir settu inn mikið af upplýsingum, sem þeir aðallega fundu á 

netinu. Við gerðum 8 ï 10 kort. Þessi kort voru síðan metin til einkunnar í vor ásamt 

prófi sem byggðist á upplýsingum úr kortunum, ef nemandi hafði gert góð kort þurfti 

ekki að fara yfir annað fyrir próf. 

 

7.b. 

Hver dagur hefur byrjað á yndislestri í 15 mínútur. Unnið var með ýmis orð sem 

tengdust námsefni í bókmenntum og fleiri fögum. Orðin voru greind í orðflokka og 

allar beygingarmyndir fundnar, fundin voru orð sömu merkingar, orð sem höfðu sömu 

orðbúta eða sama rím , búin til ný orð úr stöfum orðsins og ýmislegt fleira. Reynt var 

að tengja verkefnið sem mest allri málfræðikennslu og einnig stafsetningu. 

Unnið var lítillega með hugtakakort. 

 

8.b. ï 10.b. 

Allir kennarar hafa unnið eitthvað í þessu verkefni, mismikið þó og mismeðvitað. 

Hver kennari nýtir þann tíma sem hann gat til að leyfa nemendum að lesa og vinna 

með orð sem koma upp í tengslum við viðfangsefni. Hugtakakort voru kynnt og unnin 

í íslensku, samfélagsfræði, líffræði og eðlisfræði 

 

Sérgreinakennarar á öllum aldursstigum 

Handmennt.  Nemendur í 3 -4. bekk, 5. bekk, og 6.-8. bekk hafa fundið orð tengd 

textílmennt. Þau  hafa svo skrifað orðin á miða, klippt út og límt á karton. 

 

Nemendur í 2. og 5. bekk hafa fundið 

einhvern hlut tengdan textílmennt, 

skrifað orðið á blað og teiknað 

viðeigandi mynd af hlutnum. 

Í gegnum tíðina hef ég síðan farið í 

hengimann leikinn í lok tímanna og 

hef þá ætíð verið með orð sem 

tengjast verkefnum sem unnin voru í 

tímanum. Hef ekki unnið neitt meira 

með þessi orð en hef hugsað mér að 

vinna með þau í tengslum við orð 

dagsins í framtíðinni. 

Allir bekkir hafa unnið dagblaðaverkefnið þar sem nemendur fundu skrýtin, 

skemmtileg og áhugaverð orð í dagblöðum, klipptu út og límdu á karton. Nemendur 

voru ansi duglegir við að finna þessi orð og er glæsilegt safn af þeim á ganginum við 

textílmenntastofuna. Yngri bekkirnir voru einnig með skrýtnar setningar og 

skemmtilegar myndir. 

Allir bekkir frá 1.- 8. bekk  fundu orð sem enda á ïari. Til að byrja með komu ekki 

mörg orð en eftir að nemendum voru gefnar vísbendingar eins og svik-ari og lyg-ari 

þá komu orðin í bunkum. 

    

 Enska og íþróttir 
Í upphafi annar merktu nemendurnir stofurnar sínar á ensku. Annað slagið hafa þau 

fengið tíma til yndislesturs, bæði á íslensku og ensku. Í desember föndruðu nemendur 

og skrifuðu síðan heitin á ensku fyrir ofan listaverkin.  T.d ef nemandi hefur verið að 

teikna jólasvein þá hefur hann skrifað orðið ,,Santa Claus´´ hjá. Þannig tel ég að orðin 

festist betur í minni þeirra ef að þau hafa þurft að fletta þeim upp í orðabók, skrá orðin 

og hafa þau sýnileg fyrir framan sig. 

 Einnig höfum við svo farið í ýmis hugtök sem tengjast íþróttum t.d. nöfn áhalda 

sem við erum að nota og orð sem notuð eru yfir stöður leikmanna. 

 

Smíði og heimilisfræði 

Nemendum kennd heiti á hlutum og verkfærum sem unnið er með.  

Eðlisfræði 
Það voru gerð nokkur hugtakakort  í eðlisfræði á unglingastigi um hljóð, ljós, kraft, 

lotukerfið og reikistjörnurnar.  

Unglingarnir voru ekki mjög jákvæðir fyrir þessari vinnu. Stelpurnar unnu flestar vel 

og skiluðu flottum kortum en vinnan var mun síðri hjá strákunum.  

 

Líffræði  
Ekki hefur verið unnið markvisst með orð af orði.  Helst verið unnið með hugtakakort 

á unglingastigi.  Nemendur hafa b¼iĦ s®r til ĂsvindlblaĦñ meĦ hugtakakorti sem Īau 

síðan máttu taka með sér í prófið.  Ætlunin er að nýta hugtakakortið meira næsta vetur 

og þá með öllum bekkjum.  Nemendum var bent á að ná í forrit sem heitir Freemind 

til að búa til flott hugtakakort og að læra meira um það hvernig við getum búið til 

ýmsar útgáfur af hugtakakortum.  Það sem er svo gott við þetta forrit er að það er 

ókeypis og hægt er að nálgast slóðina á heimasíðu skólans undir vefhlekkir. 

 

Íslenska 
Það helsta sem við höfum verið að gera núna eftir áramót er að vinna með 

hugtakakort.  Nemendur hafa aðallega verið að vinna með þau í tengslum við 

orðflokkana og setningafræði.  Einnig höfum við unnið með einstök orð sem koma 

upp í texta, s.s. að skipta þeim niður í orðhluta, útskýra og finna skyld orð. 

Í íslenskutímum má þó segja að vinna við orð af orði sé alltaf í gangi. 

 

Samfélagsfræði  
8. -10. bekkur 

Ekki var markvisst unnið í orð af orði í vetur. Hins vegar fengu nemendur reglulega 

að lesa í yndislestri. Hugtakakort voru unnin í tengslum við námsefnið. 

 

Mat á verkefninu 
Haust ï forprófun  

1. bekkur:  Orðalykill 25 orð - kannað einstaklingslega 

2. bekkur:  Orðalykill 35 orð - kannað einstaklingslega 

                   Læsi 2-1 kannað einstaklingslega 

3. bekkur:  Orðalykill 45 orð - kannað einstaklingslega 

               LH 60 - bekkjarkennari leggur fyrir 

4. bekkur: Orðalykill 55 orð - kannað einstaklingslega 

                 LH60 - bekkjarkennari leggur fyrir  

5-7.bekkur:  Orðalykill öll orðin - nemendur vinna þetta sjálfir hjá bekkjarkennara,  

                       LH-40 - bekkjarkennari leggur prófið fyrir. 

8.-10. bekkur: Orðalykill öll orðin - nemendur vinna þetta sjálfir hjá bekkjarkennara.  

        Orðskilningur Samræmt lesskilningspróf - bekkjarkennari leggur prófið fyrir. 

Umsjónarkennarar fara yfir prófin hjá sínum bekk, geyma gögn og skila niðurstöðu til 

árgangastjóra en þeir skila síðan til tengiliðs verkefnis. 

 

Desember 
1. bekkur:  Ekki könnuð staða nemenda 

2. bekkur:  Ekki könnuð staða nemenda 

3. bekkur:    Orðalykill 45 orð - kannað einstaklingslega 

4. bekkur:    Orðalykill 55 orð - kannað einstaklingslega 

5-7.bekkur: Orðalykill öll orðin - nemendur vinna þetta sjálfir hjá bekkjarkennara,   

8.-10. bekkur: Orðalykill öll orðin - nemendur vinna þetta sjálfir hjá bekkjarkennara.  

Maí  
1. bekkur:  Orðalykill 25 orð - kannað einstaklingslega 

2. bekkur:  Orðalykill 35 orð - kannað einstaklingslega 

3. bekkur:  Orðalykill 45 orð - kannað einstaklingslega 

4. bekkur:  Orðalykill 55 orð ï nemendur skráðu sjálfir hjá bekkjarkennara 

5-7.bekkur:  Orðalykill öll orðin - nemendur vinna þetta sjálfir hjá bekkjarkennara,   

8.-10. bekkur: Orðalykill öll orðin - nemendur vinna þetta sjálfir hjá bekkjarkennara.  
 

Árangur  

Lögðum fyrir orðskilningskönnun í haust og Orðalykil.  Í desember var Orðalykillinn 

lagður aftur fyrir og vorum við spennt að sjá muninn hjá nemendum milli kannana, 

sérstaklega með tilliti til aukins lesturs nemenda.  Munurinn var töluverður og margir 

nemendur bættu orðaforða sinn um 5 ï 10 orð. Orðalykill var lagður aftur fyrir alla 

árganga í maí 

Orðalykill -

Niðurstöður  

September Desember Maí Mismunur  

Sept.-maí 

1.bekkur 8,6  (8,6) Ekki lagt fyrir 10,9 +2,3 

2.bekkur 9,16 (9,16) Ekki lagt fyrir 13,2 +4,04 

3. bekkur 9,66 12,5 15,0 +5,34 

4. bekkur 10,5 15,4 14,9 +4,4 

5.bekkur 16,87 20,88 23,38 +6,51 

6.bekkur 17,94 20,75 18,81 +0,87 

7. bekkur 23,16 24,83 26 +2,84 

8.bekkur 19,42 25,44 24,55 +5,13 

9.bekkur 32,33 34,44 33,22 +0,89 

10.bekur 31,72 34,2 33 +1,28 

Meðaltal 20,2 20,62 21,29 +3,36 

 

 

Grundarfjörður Samantekt ï Mat á árangri  

-  Orðaforði hefur aukist í öllum bekkjum 

-  Aukinn áhugi fyrir lestri. Nemendur lærðu og fengu meiri áhuga á að lesa sér til 

ánægju. 

-  Nemendur velta merkingu orða meira fyrir sér. 

-  Nemendur eru orðnir færari í að finna orð úr orði og búa til ný orð. 

-  Kennsluaðferðir og vinna nemenda er fjölbreyttari sem skilar sér í auknum áhuga. 

-  Kunnátta í notkun hugtakakorta eykur námstækni sem leiðir til betri kunnáttu  

Okkur finnst verkefnið Orð af orði hafa borið árangur og nemendum finnst þessi 

vinna áhugaverð.  

Við teljum að markmiðin  hafi náðst.  Til marks um það er að allir nemendur voru 

meðvitaðir um að þetta verkefni væri í gangi og vissu út  á hvað það gekk.  Við urðum 

vör við aukinn áhuga á lestri og orðum, þ.e.a.s. að nemendur sóttust frekar eftir 

útskýringum á orðum sem þeir skildu ekki. Það var gaman að sjá nemendur á 

unglingastigi grípa í bók sér til skemmtunar í hverri lausri stund, þetta hefur aukist til 

mikilla muna. Nemendur voru þó misfærir og kennarar auðvitað misvirkir að láta 

nemendur vinna eftir bekkjum og fögum.  En flestir nemendur höfðu  gaman af 

þessari vinnu.  

Það kom fram á árgangafundum að kennarar voru sammála um að halda áfram þessari 

vinnu á næsta ári.  

 

Vissulega hefðum við geta verið duglegri og unnið suma þætti á markvissari hátt.   

Það má þó alltaf gera betur og við stefnum á að svo verði á næsta skólaári. 

 

Ragnheiður Þórarinsdóttir 

aðstoðarskólastjóri 

 

Grunnskóli Snæfellsbæjar - Vorskýrsla Orð af orði og hugtakakort 
Skipulag, framkvæmd og mat 

 

Umsjónarkennarar sáu aðallega um skipulag 
og framkvæmd verkefnisins í 1.-8. bekk, en 
íslensku-, náttúrufræði- og 
stærðfræðikennarar sáu um framkvæmdina í 
eldri bekkjunum. Einnig sinntu 
verkgreinakennarar orðaforðavinnu í 
tengslum við heiti áhalda og hugtaka sem 
tengt hverri námsgrein. Nemendur unnu 
verkefnin ýmist í verkefnabækur eða á spjöld 
sem voru hengd upp á veggi. Einhver 
heimavinna tengdist verkefninu, finna 
málshætti og orð sem tengdust vinnu með orð 
dagsins og átti nemandinn þá að geta útskýrt 
orðið fyrir samnemendum sínum. Samvinna 
kennara tókst best í 1.-4. bekk þar sem 
deildafundir eru reglulega einu sinni í viku, en 

minna var um samstarf í eldri bekkjum. Þó var nokkuð gott samstarf milli 
umsjónar-, íslensku- og náttúrufræðikennara annars vegar og kennara í 
verkefnaveri hins vegar í hugtakakorta- og orðaforðavinnu.  
  
1.-4. bekkur áHellissandi og í Lýsuhólsskóla 
vann nánast markvisst skv. áætlun að 
verkefninu með orðavinnu og orð dagsins. 
Þó var misjafnt eftir mánuðum hversu vel 
gekk að halda áætlun t.d. vegna vinnu við 
þemaverkefni o.fl. Yndislesturinn var 
markviss 10-15 mín. á hverjum degi. Unnið 
var með gerð hugtakakorta um heimilið, 
líkaminn, dýrin, skólann, skólalóðina, 
skólatöskuna og úr bókinni Komdu og 
skoðaðu -  Hringrásir.   
 
5.-7. bekkur í Ólafsvík og Lýsuhólsskóla vann orðaforðahlutann, orð dagsins o.fl.  
í lotum. Nemendur klipptu niður þekkt ljóð og sömdu síðan sín eigin með 
orðunum. Yndislesturinn var markviss á hverjum degi og mikil áhersla lögð á að 
allir ynnu vel í þeim hluta. Unnið með hugtakakort í landafræði, náttúrufræði og í 
undirbúningi fyrir ritgerð arvinnu í íslensku og náttúrufræði.  Þá voru unnir 

,,ÏÒłÁÂÁÕËÁÒȱ þ ÌÁÎÄÁÆÒåłÉ ÏÇ 
náttúrufræði þar sem nemendur 
unnu með valin hugtök, bútuðu þau 
niður í orðhluta, greindu þau, 
fallbeygðu og fundu skyld orð.  
Nemendur voru mjög ötulir og 
áhugasamir við þessa vinnu og 
héldu áfram að safna hugtökum í 
orðabauka upp á vegg. Auk þess 

unnu 6. bekkingar hugtakakort um sólkerfið og reikistjörnurnar í stílabækur 
sínar.  
 
8.-10. bekkur í Ólafsvík vann mikla orðaforðavinnu í náttúrufræði.  Yndislestur 
var nokkuð markviss á haustönn, en minna á vorönn. Málshátta- og 
orðtakaverkefni, auk verkefna sem tengjast nýyrðasmíð.  Þjóðsagnaverkefni, með 
orðskýringum af ýmsu tagi. 
Hugtakakortavinna var í 
íslensku, stærðfræði, samfélags- 
og náttúrufræði, nýttist vel við 
heimildaritgerðarvinnu í 
íslensku og samfélagsfræði  Í 9. 
og 10. bekk í Lýsuhólsskóla var 
aðallega unnið í íslenskutímum 
með orð dagsins og hugtök og 
orð sem tengjast fleiri 
námsgreinum og lífinu almennt.  
Í Lýsuhólsskóla voru 
hugtakakort notuð sem 
námsaðferð í samfélagsfræði frá 4.-10. bekk og í náttúrufræði frá 7.-10. bekk. 
 

Mat  á verkefninu 

Haust - forprófun 
1. bekkur:  Orðalykill  25 orð - kannað einstaklingslega 
2. bekkur: Orðalykill  35 orð - kannað einstaklingslega 
                 Læsi 2-1 lagt fyrir nemendur í hóp (bekknum skipt í 2 hópa). 
3. bekkur: Orðalykill  45 orð - kannað einstaklingslega 
                 LH 60 ï sérkennari/kennari leggur fyrir 
4. bekkur: Orðalykill 55 orð - kannað einstaklingslega 
                 LH60 - sérkennari leggur fyrir  
5-7.bekkur: Orðalykill  öll orðin - nemendur vinna einstaklingslega hjá bekkjarkennara,  
                  LH -40 -  sérkennari leggur prófið fyrir. 
8.-10. bekkur: Orðalykill  öll orðin - nemendur vinna einstaklingslega hjá bekkjarkennara.  
                  Orðskilningur  Samræmt lesskilningspróf - bekkjarkennari leggur prófið fyrir.  
Sérkennari sér um fyrirlögn og yfirferð á prófum 1.-4. b. Umsjónarkennarar leggja fyrir 
og fara yfir prófin í 5.-10. Bekk. Niðurstöðum skilað til oddvita. 

 
Desember 
1. bekkur:  Læsi I lagt fyrir nemendur í hóp. 
2. bekkur:  Læsi II lagt fyrir nemendur í hóp. 
3. bekkur:  LH 60 - sérkennari leggur fyrir 

4. bekkur:  LH60 - sérkennari leggur fyrir  
5-7.bekkur: LH -40 - bekkjarkennari leggur prófið fyrir. 
8.-10. Bekkur:  Orðskilningur  Samræmt lesskilningspróf - bekkjarkennari leggur prófið 

fyrir. 
Umsjónarkennarar fara yfir prófin hjá sínum bekk, geyma gögn og skila niðurstöðu til 

undirritaðrar. 

 

Apríl/maí  
1. bekkur:  Læsi 1 lagt fyrir nemendur í hóp. 

2. bekkur: Orðalykill  35 orð - kannað einstaklingslega 

3. bekkur: Orðalykill  45 orð - kannað einstaklingslega 

4. bekkur: Orðalykill 55 orð - kannað einstaklingslega 

5-7.bekkur: Orðalykill  öll orðin - nemendur vinna einstaklingslega hjá bekkjarkennara. 

Ekkert mat var lagt fyrir nemendur 8.-10. bekkja og nemendur í Lýsuhólsskóla í lok 

skólaársins. 
 

Árangur /niðurstöður prófana 
     Orðalykill           Læsi, LH 60, LH 40 og lesskiln.  

BEKKUR SEPT. MAÍ ÁRANGUR  SEPT. DES. ÁRANGUR 

1. 1,6   Læsi  23,5 29,2 +5,7 

2. 3,4 4,9 +1,5 Læsi 47,2 57,5 + 10,3 
3. 5,4 7,0 +1,6 LH 60 46,9 52,8 + 8,4 
4. 9,6 12,2 +2,6 LH 60 54,9 57,6 + 2,7 
5. 13,8 17,7 +1,95 LH 40 33,6 37,2 + 3,6 
6. 10,6 19,5 +8,9 LH 40 36,3 37,4 + 1,1 
7. 19 24 +5 LH 40 37,7 40,3 + 2,6 
8. 17,8   Lessk. 3,0 3,1 + 0,1 

9. 20,5   Lessk.  4,3  
10. 23,5   Lessk. 3,4 3,6 +,02 
1.-4. Lýs.    LH 60 42 60 +18 

5.-7. Lýs.    LH 40 34 38,2 +4,2 
 8.-10. L.     Lessk. 3,4 4,4 +1,0 

 
Taflan hér að ofan sýnir niðurstöður í lesskilningsprófum (Læsi, LH 60, LH 40 og 
lesskilning) sem lögð voru fyrir nemendur í sept. og des.  Einnig sýnir hún 
niðurstöður úr Orðalykli, samanburður á skori í upphafi skólaársins (sept.) og í 
lok skólaársins (apríl/maí). Í öllum bekkjum urðu einhverjar framfarir, en 
misjafnlega miklar.  
 
Ekki var unnið sérstakt mat á færni nemenda í gerð hugtakakorta. Flestir 
nemendur höfðu gaman af gerð þeirra og töluðu um að hugtakakortin skýrðu 
töluvert það viðfangsefni (texta) sem fengist var við. Í ritgerðarvinnu bættu 
nemendur við hugtakakortið í upplýsingaöflun, skipulögðu uppsetningu og gerð 
ritgerðarinnar.  Þetta hjálpaði nemendum við að  afmarka efni ritgerðarinnar 
ásamt því að hafa betri yfirsýn yfir það efni sem þau höfðu til að fjalla um. 
 

 
 
 




